
ՀՀ կառավարության որոշման նախագծի

ՀՀ Լոռու մարզպետը գրությամբ ՀՀ ՏԿԵ նախարարություն է ներկայացրել  Ալավերդի համայնքի ավագանու 18.12.2023թ. թիվ 104-Ա որոշումը՝ «Ալավերդի համայնքի Հագվի գյուղի վարչական տարածքում գտնվող, 06-058-0101-0008 ծածկագրով հողամասը Հայաստանի Հանրապետությանը նվիրաբերելու մասին»՝ համաձայն որի առաջարկվում է ՀՀ Լոռու մարզի Ալավերդի համայնքի գյուղ Հագվի 5-րդ փողոց 19/1  հասցեում գտնվող 0.15 հեկտար մակերեսով հողամասը նվիրաբերությամբ  փոխանցել Հայաստանի Հանրապետությանը։ 
Հիմք ընդունելով Ալավերդի համայնքի ավագանու կողմից կայացված որոշումը (պատճենը կցվում է) մշակվել է «Գույքի նվիրաբերությունն ընդունելու, գույք ամրացնելու  և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը՝ համաձայն որի նախատեսվում է ընդունել  մարզ Լոռի, համայնք Ալավերդի գյուղ Հագվի 5-րդ փողոց 19/1  հասցեում գտնվող 0.15 հեկտար մակերեսով հողամասի (այսուհետ՝ Գույք) (անշարժ գույքի նկատմամբ իրավունքների պետական գրանցման վկայական՝ N 11082023-06-0058) նվիրաբերությունը Հայաստանի Հանրապետությանը և Գույքն ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե), որից հետո միայն անհատույց օգտագործման իրավունքով տրամադրել «Հագվու հիմնական դպրոց» պետական ոչ առևտրային կազմակերպությանը։ 
ՀՀ  Լոռու մարզ, համայնք Ալավերդի գյուղ Հագվի 5-րդ փողոց 19  հասցեում կառուցված է նոր մոդուլային դպրոց և նախագծի ընդունման արդյունքում կընդլայնվի կառուցված դպրոցի սպասարկման տարածքը։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Լոռու մարզի համայնք Ալավերդի գյուղ Հագվի 5-րդ փողոց 19/1  հասցեում գտնվող 0.15 հեկտար մակերեսով հողամասի Կոմիտեին ամրացնելը  բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:




